
Ətraf mühitin mühafizəsi – atmosfer havasının, torpağın və suyun təbii tərkib hissəsinin qorunub saxlanılması insanların 

və digər canlı aləmin varlığını təmin etdiyi üçün, bu istiqamətdə yerinə yetirilən elmi-tədqiqat işləri və dünya dövlətləri tərə-

findən qəbul olunmuş müvafiq qərarlar insan cəmiyyəti üçün mühüm əhəmiyyət kəsb edir. Məqalədə ətraf mühitin ekoloji 

problemləri üzrə əhatəli icmal təqdim olunmuşdur. 

1. Giriş

Təbiət və cəmiyyət bir tamın iki dialektik vəhdət-

də olan ayrılmaz hissəsidir. Bu səbəbdən də, cəmiyyət-

lə təbiət arasında münasibətlərin iki tərəf üçün əlverişli 

təşkili irəliyə doğru inkişafın mühüm şərtidir. Bəşəriy-

yət tarixi boyunca cəmiyyət və təbiət arasında qarşılıqlı 

münasibət və təsir kortəbii surətdə davam etmişdir. 

Məhsuldar qüvvələrin inkişaf səviyyəsinin aşağı oldu-

ğu dövrlərdə insanın təbiəti dəyişdirmək üçün göstərdi-

yi fəaliyyəti yalnız ayrı-ayrı yerlərdə təbii mühitə əhə-

miyyətsiz dərəcədə təsir edirdi. Təbii mühit insan fəa-

liyyətinin ləng gedən inkişafına uyğunlaşa bilirdi. 

Hazırda cəmiyyət elmi-texniki inqilab əsrində ya-

şayır. Bu inqilab, bir tərəfdən insanın təbiətə təsir im-

kanlarını artırmış, təbiətdən asılılığını azaltmış, təbii 

ehtiyatların istifadəsini asanlaşdırmışdır. Digər tərəfdən 

isə ekoloji sistemdə mənfi iz buraxmış – hava, dəniz ak-

vatoriyaları, şirin su hövzələri çirklənmiş, torpaq örtü-

yü və meşə ehtiyatları korlanmışdır. Bu proses bu və ya 

digər dərəcədə yenə də davam etməkdədir. 

Sənayenin inkişafı və müxtəlif texniki sistemlər-

dən kütləvi surətdə istifadə edilməsi nəticəsində hazır-

da təbii mühitin fiziki-kimyəvi parametrlərində dəyi-

şikliklər əmələ gəldiyi müşahidə olunur. 

Yeni texnika və texnologiyaların səmərəliliyinə 

dair kompleks göstəricilərin mövcud olması, yalnız is-

tehsaldan mənfəət götürmək mənafeyini üstün tutmaq-

dan çəkindirərdi. Texnika nəinki təkcə “bu gün” baxı-

mından, həm də uzaq perspektiv baxımından əlverişli 

olmalıdır. 

Texniki tərəqqi üzərində ciddi iqtisadi nəzarətin 

qoyulması texnikanın təbii proseslərə ziyanını azalt-

maq, və ya tamamilə aradan götürmək üçün şərait ya-

radır. Ekoloji amilləri nəzərə almaqla yeni texnikanın 

kompleks qiymətləndirilməsi texniki tərəqqi qarşısında 

qoyulan tələbləri əvvəlcədən müəyyən edir. Texnikanın 

inkişafında həmin tələbləri getdikcə daha çox əks etdi-

rən meyllər nəzərə çarpmaqdadır ki, bu da təbiidir. Tex-

nikanın inkişafı bütövlükdə ictimai tələbatın artmasının 

təzahürüdür. 

Texnikanın inkişafı, şübhəsiz, ekoloji problemlə-

rin müvəffəqiyyətli həlli üçün yeni imkanlar açacaqdır. 

Hazırda texnikanın inkişafında özünü göstərən səmərə-

li meyl texniki tərəqqinin əsas perspektivini heç də ta-

mamilə müəyyən edə bilməz. Müasir dövrdə texnika-

nın inkişafı elmin açdığı yeniliklərlə, böyük kəşflərlə 

şərtlənir. Elmin dəqiq proqnozunu vermək isə mümkün 

deyil. Burada, aydındır ki, texnikanın gələcək inkişafı 

cəmiyyət və təbiət arasında qarşılıqlı təsir və vəhdət 

prinsipinə əsaslanmalıdır. 

Müasir sənayenin müxtəlif sahələrinin sürətli in-

kişafı, müəssisənin iqtisadi səmərəliliyini, ekoloji tə-

ləblərə uyğunluğunu, bazar iqtisadiyyatı şəraitində rə-

qabətdə dözümlüyünü ciddi şəkildə tələb edir. Qeyd 

olunan tələbləri təmin etmək üçün, müəssisə daima ye-

ni texnoloji prosesləri tətbiq etməli və ümumiyyətlə fə-

aliyyətini elmi əsaslar üzrə təşkil etməlidir. 

Ətraf mühitin mühafizəsi – atmosfer havasının, 

torpağın və suyun təbii tərkib hissəsinin qorunub saxla-

nılması insanların və digər canlı aləmin varlığını təmin 

etdiyi üçün, bu istiqamətdə yerinə yetirilən elmi-tədqi-

qat işləri və dünya dövlətləri tərəfindən qəbul olunmuş 

müvafiq qərarlar insan cəmiyyəti üçün mühüm əhəmiy-

yət kəsb edir. 

Ətraf mühitin mühafizəsi dünya miqyaslı problem 

olduğundan, 1983-cü ildə Birləşmiş Millətlər Təşkilatı 

ətraf mühitin mühafizəsi ilə bağlı olaraq beynəlxalq 

ekspertlər qrupu təşkil etmiş və 1985-ci ildə Vyana 

konvensiyasının müddəaları, 1987-ci ildə Monreal pro-

tokolu qəbul edilmiş və 1992-ci ildə Riode-Janeyroda 

ətraf mühitin ekoloji problemlərinə həsr olunmuş ilk 

konfrans keçirilmişdir [1]. Konfransda təbiətin mühafi-

zəsinə dair beynəlxalq səviyyədə sənədlər qəbul olun-

muş, eyni zamanda "XXI əsrin gündəliyi" adlı plan tər-

tib edilmişdir. Bu planda gələcək nəslin sağlamlığı na-

minə dövlətlərin iqtisadi inkişafı ilə yanaşı ətraf mühi-

tin mühafizəsi strateji istiqamət kimi öz əksini tapmış-

dır. 1997-ci ildə isə Yaponiyanın Kioto şəhərində 2008-

2012-ci illər ərzində atmosferə atılan "istixana" qazları-

nın azaldılmasının vacibliyi və azaldılma miqdarı barədə 

dövlətlərarası razılaşma qəbul edilmişdir. Bu razılaşma-

da, həmçinin dünya miqyasında, ətraf mühiti çirkləndiri-

ci istehsal sahəsi kimi energetika obyektlərinin istisma-

rının məhdudlaşdırılması və müvafiq olaraq enerjidən is-

tifadənin müəyyən qədər azaldılmasına da baxılmışdır. 

Beynəlxalq ekspertlərin gəldiyi qənaətə əsasən, 

ətraf [2] mühitin təbii tərkibinə atılan, 1 ildə 25 milyard 

ton, əsas çirkləndiricilər aşağıdakılardır: 

1. Kükürd oksidləri (SO2 və SO3) – 200 mln.ton;

2. Azot oksidləri (NxOy) – 1425 mln.ton;

3. Karbon oksidləri (CO və CO2) – 20.725 mln.ton;

4. Metan və müxtəlif karbohidrogenlər – 1000 mln.ton;

5. Ftor və xlor tərkibli karbohidrogenlər – 300 mln.ton.

Yuxarıda qeyd olunan qazlar atmosferin yuxarı 

təbəqələrində toplaşaraq "istixana" effektinin yaranma-

sına və temperaturun qlobal yüksəlməsinə səbəb olur. 

Təbii balansın pozulması ilə əlaqədar olaraq, son 10 il-

də dünyanın müxtəlif bölgələrində cəmiyyət insan tələ-

fatı və genişmiqyaslı dağıntılarla müşayiət olunan fə-

sadlarla üzləşir. 

Müəyyən edilmişdir ki, şəhər əhalisinin sağlamlı-

ğına zərər gətirən maddələr, əsasən, kimya, neftkimya, 

neft emalı, energetika, metallurgiya, tikinti, nəqliyyat 

və digər sənaye – emal sahələrinin tullantılarıdır. 

Dünya üzrə okeanlar, dənizlər, çaylar, böyük və 

kiçik su hövzələri sənaye müəssisələri və kommunal tə-

sərrüfatların tullantı suları ilə nəzərəçarpacaq dərəcədə 

çirklənmış halda olurlar. 

Neft istehsalı, neft emalı və nəqli prosesləri, me-

tallurgiya, kənd təsərrüfatı məhsullarının yetişdirilməsi 

və digər xalq təsərrüfatı sahələrinin fəaliyyəti nəticəsin-

də yerin torpaq səthi çirklənmiş olur, kifayət qədər ge-

niş torpaq sahələri erroziyaya məruz qalır. Qeyd olunan 

proseslər torpağın və su hövzələrinin flora və faunasına 

öz mənfi təsirini göstərmiş olur. 

Ekoloji problemlərin həllinin həyati vacibliyi, 

ciddiliyi, sənayeçilərin, dövlət strukturlarının, alimlə-

rin, ölkə vətəndaşlarının ekoloji durumunun mühafizə-

sində səylərini birləşdirməyi tələb edir. 

Hazırkı vaxtda alimlərin gəldiyi qənaətə görə at-

mosferin ozon qatının zəifləməsi, qlobal istiləşmə, tur-

şu tərkibli yağıntılar və meşə zolaqlarının məhv olması 

müşahidə olunur. Bu hadisələrin sonrakı inkişafı bir 

çox faktordan asılıdır. Ən vacib faktor insanların kütlə-

vi şəkildə ekologiya sahəsində biliklərə yiyələnməsidir, 

yalnız bu halda insanlar təbiətə və özlərinə mənfi təsir 

edən zərəri aradan qaldıra bilərlər. Belə ki, insanların 

ekologiya sahəsində müasir elmi biliklərlə kütlənin bi-

lik səviyyəsi arasında təhlükəli şəkildə artan fərqin 

mövcudluğu ekoloji problemlərin həllində böyük ma-

neələr törədir. 

2. Texniki tərəqqinin ekoloji problemləri

V.Vernadskinin 1922-ci ildə [3-5] diqqətə çatdır-

dığı "biosfera elmi idrakın əsas sahəsidir" konsepsiyası 

dünya birliyi elmi cəmiyyəti tərəfindən vaxtında başa 

düşülmədi və cəmiyyətin fəaliyyət istiqamətindən kə-

narda qaldı. Bu konsepsiyadan vaxtında nəticə çıxarıl-

saydı dünya birliyi tərəfindən planetin ekologıyasına 

dair qlobal beynəlxalq proqramlar qəbul edilmiş olardı. 

Dünya dövlətlərinin hərb siyasəti dünyəvi elmi 

cəmiyyəti milli mənafeyə xidmət edən planetin biosfe-

rasının mühafizəsi fikrindən uzaqlaşdıraraq, səyləri 

müharibə, mübarizə, müdafiə vasitələrinin hazırlanma-

sına doğru istiqamətləndirdi. XX əsrin ikinci yarısından 

etibarən inkişaf etmiş dünya dövlətləri, ilk növbədə bö-

yük həcmdə nüvə silahı, reaktiv aviasiya və raket səna-

yesi üzrə milli tədqiqatları maliyyələşdirirdilər. Bu isti-

qamətlərin inkişafı yüksək enerjilərin, yüksək tempera-

turların, yüksək sürətli proseslərin reallaşmasını tələb 

etmişdir. Bunlar isə öz növbəsində böyük həcmdə ener-

ji daşıyıcılarının istehsalını və emalını tələb edir. So-

nuncu proseslər kiçik faydalı iş əmsalına malik köhnə 

texnologiyaların tətbiqilə əldə edildiyindən, əksər hal-

larda ekoloji baxımdan da təminatsız olmuşdur. O dövr-

də termodinamika, fizika, qaz dinamikası, elektrotexnika 

elm sahələrində yüksək enerjili proseslərin, nüvə çevril-

mələrinin, böyük raketlərin və hərbi təyyarələrin öyrənil-

məsinə, layihələndirilməsinə və hazırlanmasına daha 

çox fikir verilirdi. Bununla yanaşı, ekoloji konqreslərin 

etirazlarına, V.Vernadskinin konsepsiyasına və ayrı-ayrı 

alimlərin ətraf mühitin sağlamlığı ilə enerjı çirkləndirici-

lərinin miqyası arasında uyğunluq balansının saxlanıl-

masının vacibliyi çağırışlarına dünya ictimaiyyəti tərə-

findən illər ərzində fikir verilməmişdir. 

XX əsrin sonu XXI əsrin əvvəllərində bütün dün-

yada üzrə insanların üzləşdiyi təbii fəlakətlərin 

yaratdığı fəsadlar dünya ölkələrinin siyasi xadimlərinə 

bir daha xatırladır ki, hərb siyasətindən uzaqlaşıb və 

maliyyə resurslarının ekoloji təminatlı istehsalın, müa-

sir texnologiyaların inkişaf etdirilməsinə sərf etmək bu 

günün tələbidir. 

Yuxarıda qeyd olunan vəziyyətdən çıxış yolu bir 

sıra tədbirlərin həyata keçirilməsini tələb edir. Belə ki 

hər bir bölgədə mütəmadi olaraq atmosfer havasının 

monitorinqi keçirilməlidir və atmosferin çirklənməsinə 

səbəb olan istehsalat sahələrində yeni texnologiyalar 

tətbiq etməklə, beynəlxalq normalara müvafiq istehsal 

prosesləri təşkil edilməlidir. 

Dünya ölkələrinin iri şəhərlərində istər sənaye, is-

tərsə də maye-qazla işləyən çoxsaylı, müxtəliftipli av-

tonəqliyyat vasitələri və stasionar mühərriklər, məsə-

lən, mazutla işləyən qazanxanalar, poladəritmə müəssi-

sələri, istilik elektrik stansiyaları və ağır sənayenin di-

gər istehsal sahələri tərəfindən atmosfer mühiti çoxlu 

miqdarda dəm qazı (CO), karbon (CO2), kükürd və azot 

qazları (SOx, NOx), hidrogen-sulfid (H2S), mikron öl-

çülü karbon hissəcikləri, qurum, his və digər toksik 

maddələrlə intensiv olaraq çirkləndirilir. Avtomobil 

nəqliyyatının rezin, yaxud sintetik təkərlərindən çıxan 

rezin tozunun tərkibində 100-dən artıq zəhərli kimyəvi 

maddə vardır. Bunlardan da insan orqanizmi üçün ən 

təhlükəlisi N-nitrozilamin hesab olunur. Rezin tozu 

canlı orqanizmlərin dərisində yaralar əmələ gətirir, ast-

ma xəstəliklərini şiddətləndirir və orqanizmdə şişlərin 

əmələ gəlməsinə səbəb olur. 

Neft mədənləri, ağır sənaye müəssisələri, kimya 

sənayesi müəssisələrinin sıx yerləşdiyi ərazilərdə tor-

pağın qurğuşun (Pb), sink (Zn), dəmir (Fe), alüminium 

(Al), sürmə (Sb), kadmium (Cd) və digər metallarla 

çirklənməsi müşahidə olunur. Superfosfat müəssisələ-

rinin istehsalı ətraf mühitin civə (Hg) maddəsi ilə çirk-

lənməsinə səbəb olur. Uçucu komponent olan Hg daha 

geniş əraziyə yayıla bilir.  Qeyd etmək lazımdır ki, Pb 

– canlı orqanizmlərdə yaddaşın zəiflənməsinə və mədə-

bağırsaq xəstəliklərinə, Sb – ciyərlərdə sarkoma, alü-



A.M. HƏŞİMOV, K.B. QURBANOV, H.C. HÜSEYNOV, L.Ç. SÜLEYMANOVA, Z.A. TAĞIYEVA, S.S. ƏHƏDOVA

30 

minium az miqdarda qana keçdikdə şizofreniya və di-

gər psixi xəstəliklərə səbəb olur. Cd – sümükləri kövrək 

hala salır, insanı iflic xəstəliyinə düçar edir. 

Plastik maddələri ekstruziya və tökmə üsulu ilə 

emal edən istehsalat sahələri ətraf mühiti zərərli kimyə-

vi maddələrlə – formaldehid, asetaldehid, alifatik kar-

bohidrogenlər (C1-C5), sirkə turşusu, nitrilakril turşusu, 

stirol və xlorlu vinil, dəm qazı və etilen oksidi ilə çirk-

ləndirir. 

Kimya və neft – kimya sənaye sahələrinin sıx yer-

ləşdiyi ərazilərdə kaustik soda, dəmir və mis kuporosu, 

sulfat turşusu, nitrat və xlorid turşusu, ammonyak, zəy 

boyalar sənaye sahələrinin tullantıları, adətən ərazidə 

gölməçələr, bataqlıqlar və nəmli buxarlanma sahələri 

əmələ gətirir ki, bu da öz növbəsində ətraf mühitin, su 

hövzələrinin, torpaq sahələrinin neft məhsulları, qalva-

nik istehsalat tullantıları, ağır metallar, üzvi birləşmələr 

və s. zərərli maddələrlə çirklənməsinə səbəb olur. İsteh-

salat sahələrindən gün ərzində zəhərli kimyəvi maddə-

lər, xüsusilə sulfat, sulfit, xrom – sulfat, fenol və başqa 

kükürdlü birləşmələr təbii su hövzələrinə axıdılır. Qiy-

mətli əlvan metal olan xrom metallurgiya sənayesində 

geniş istifadə olunur. Toxuculuq, gön-dəri, mahud par-

ça kombinatlarında işlədilir. Xrom birləşmələri ilə zən-

gin sənaye tullantılarının təbii su hövzələrinə atılması 

ilə bir tərəfdən qiymətli xrom birləşmələri itirilir, digər 

tərəfdən axıdılan çirkab sular təbii su hövzələrini yarar-

sız hala salır. Təbii su hövzələrinə atılan tullantı mad-

dələrdən biri də fenoldur. Fenolun su hövzələrində miq-

darı 1 m3 suyun tərkibində 1 mq-dan artıq olduqda su 

hövzəsindəki canlı orqanizmlər üçün təhlükə yaranmış 

olur. 

Ətraf mühitin mühafizəsi və təbii sərvətlərdən sə-

mərəli istifadə etməyin həllini düzgün istiqamətləndir-

mək üçün aşağıdakı proseslər hərtərəfli təhlil olunma-

lıdır: 

– ətraf mühitin və təbii sərvətlərin mövcud və-

ziyyəti və bu vəziyyətin zamanla dəyişmə dinamikası; 

– ətraf mühitin vəziyyətinə təsir edən amillər;

– ətraf mühitin və təbii sərvətlərin vəziyyətində

gözlənilən dəyişikliklərin proqnozlaşdırılması; 

– təsərrüfat fəaliyyəti və təbii faktorların təsiri

nəticəsində ətraf mühitin və təbii sərvətlərin yaranmış 

vəziyyətinin kəmiyyət və keyfiyyət göstəriciləri üzrə 

qiymətləndirilməsi; 

– sənaye, energetika, kənd təsərrüfatı, nəqliyyat,

kommunal təsərrüfatı sahələrinin ətraf mühitə təsir gös-

tərə bilən struktur dəyişiklikləri və istehsal həcmi haq-

qında müvafiq məlumatlar; 

– yaşayış məntəqələrinin atmosfer havasının

keyfiyyəti, iqlim dəyişmələri, yerüstü suların vəziyyəti, 

yeraltı suların vəziyyəti, torpaqların çirklənməsi və 

deqradasiyası, meşələrin və bitki örtüyünün vəziyyəti, 

heyvanat aləminin vəziyyəti, ətraf mühitin sanitar-epi-

demioloji vəziyyəti və insan səhhəti, antropogen fak-

torların ətraf mühitə təsiri. 

Dövrün mühüm ekoloji məsələsi – ətraf mühitin 

irimiqyaslı çirklənməsi ilə (təbii yanacaqların sərfiyyatı 

ilə bağlı karbon qazının ərtaf mühitə verilməsi, sənaye 

müəssisələrinin tullantıları ilə su hövzələrinin və torpa-

ğın çirklənməsi) mübarızə aparmaqdır: qlobal ekosis-

temlərin pozulması ekoloji fəsadların meydana çıxma-

sına şərait yaradır [6-7, 9-11]. 

Hazırda təbii mühitdə proseslərin qlobal dəyişiklik-

ləri, o cümlədən iqlimin dəyişməsi, atmosferin qaz tərki-

binin pozulması, turşu tərkibli yağışların mövcudluğu, 

ozon təbəqəsinin zəifləməsi, təbiətdə maddələr dövranı-

nın pozulması, kütləvi şəkildə meşələrin qırılması və 

yanması, torpaqların münbitliyinin azalması və eroziya-

nın güclənməsi, səhralaşmanın genişlənməsi, planetin 

genofondunun azalması, təbii fəlakətlərin artması müşa-

hidə olunur. Həyatı təmin edən təbii sistemlərin deqrada-

siyası reallaşır. 

Atmosfer dünya okeanlarını və qurunu birləşdirə-

rək ekosistemlər arasında qarşılıqlı əlaqə yaradır. At-

mosfer ekologiyasının əsas məsələləri iri sənaye müəs-

sisələrində müasir texnologiyaların tətbiqinə və sənaye 

tullantılarının zərərsizləşdirilməsinə nail olmaqdır. 

Hidrosfer bütün su hövzələri, onların ekosistem-

ləri arasında qarşılıqlı əlaqəni həyata keçirir və maddə-

lər mübadiləsi prosesində mühüm əhəmiyyət kəsb edir. 

Sənaye tullantılarının su hövzələrinə axıtma normativ-

lərinə müvafiqliyinin təmin edilməsi, sutəmizləyici 

qurğularının inşa edilməsi, kənd təsərrüfatı işlərinin tə-

biəti mühafizə qaydalarını nəzərə alaraq yerinə yetiril-

məsi hidrosfer ekologiyasının mühüm məsələsidir. 

Litosferin bütün mərhələlərində fəaliyyət göstə-

rən ekosistemlər vahid biokimyəvi dövriyyədə iştirak 

edirlər. Sənaye və radioaktiv tullantıların zərərsizləşdi-

rilməsi litosferin mühüm məsələsi hesab olunur. 

Biosfer bütün ekoloji sistemlərlə və bioloji pro-

seslərlə qarşılıqlı təmasdadır. Ekoloji təhlükəsizlik 

konsepsiyasını həyata keçirərkən bütöv bir biosfer ya-

naşması tətbiq olunmalıdır. Cəmiyyətin ətraf mühitə et-

diyi hər bir mənfi təsir elmi əsaslarla məhdudlaşdırıl-

malıdır. 

3. Energetika sistemlərinin ekoloji məsələləri

Məlumdur ki, [1] istiliyin əsas mənbəyi yanacaq-

lardır. İstilik elektrik stansiyalarının üzvi yanacaqları 

mürəkkəb üzvi birləşmələr olub, maye və qaz halında 

olur. Üzvi yanacaqların yanan tərkibləri karbondan (C), 

hidrogendən (H) üzvi birləşmə şəklində olan kükürd-

dən (Süzv), kolçedan şəklində olan kükürddən (Skol), ok-

sigendən (O2) və azotdan (N) ibarətdir. Bunlar yanaca-

ğın tərkibində mürəkkəb birləşmələr şəklində olur. 

Göstərilən elementlərdən başqa üzvi yanacaqların işçi 

tərkibində kül və nəmlik də olur. 

Üzvi yanacaqların yanması zamanı yanan element-

lər (C, H və S) ilə havanın oksigeni arasında ekzotermık 

oksidləşmə reaksiyaları baş verir və tam yanma prose-

sindən sonra CO2, SO2, SO3 qazları və su buxarı (H2O) 

alınır. 

Karbon ilə hidrogen yanacağın ən qiymətli tərkibi 

sayılır, oksigen və azot isə yanacağın daxili ballastı sa-

yılmaqla, yanan elementlərin faizini azaltmış olur. Bu 

da yanacağın dəyərini aşağa salır. Yanan kükürd bərk 

və maye yanacağın tərkibində üzvi və kolçedan birləş-

mələri şəklində olur. Yanacaqda kükürdün olması onun 

keyfiyyətini aşağı salır. Yanma prosesindən sonra əmə-

lə gələn kükürd oksidi (SO3) yanma məhsulunun tərki-

bində olan su buxarı ilə birləşərək H2SO4 buxarına çev-

rilir və kondensatlaşdıqda qaz yolunda olan metal səth-

ləri korroziyaya uğradır. Yanma prosesində əmələ gə-

lən SO2 qazı isə çox zəhərli birləşmələrdən biri sayılır. 

İstilik energetikasında maye yanacaq kimi neftin 

emal qalığı olan mazutdan ehtiyat yanacaq kimi istifadə 

edilir. Energetika sənayesində M-40, M-100 və M-200 

markalı mazutdan istifadə edilir. Yanma istiliyinə görə 

mazut yanacaqları bütün üzvi yanacaqlardan üstündür. 

Lakin qaz yanacaqları bir çox üstün cəhətlərinə görə on-

lardan əlverişlidir. Mazut yanacaqlarının tərkibində pa-

rafin 1% və daha çox kükürd ola bilir. Bunlar da mazutun 

əsas keyfiyyət göstəricilərinə mənfi təsir göstərir. Belə 

yanacaqların yandırılması bəzi əlavə hazırlıq işlərinin 

görülməsini tələb edir. 

Mazut yanacaqlarından istifadə edəndə su mənbə-

lərinin və atmosferin çirklənməsi ehtimalı daha çox 

olur. Mazutla işləyən qazanlarda tüstü qazlarının şeh 

nöqtəsinin temperaturu nisbətən yüksək olduğundan çı-

xan qazlarda itən istilik çox olur. 

Təbii yanacaqlar bütün göstəricil ərinə görə başqa 

üzvi yanacaqlardan fərqlənir. Qaz yanacaqları yanar-

kən kükürd və kül alınmadığından onların istilik elekt-

rik stansiyalarında yanacaq kimi işlənilməsi çox əlve-

rişlidir. Qaz yanacaqları ilə işləyən energetik qurğula-

rın atmosferə və ekologiyaya çirkləndirici təsiri az olur, 

həm də hava hövzəsinin mühafizəsi və insanların sağ-

lamlığının qorunmasının təmin edilməsi asanlaşır. 

Yanacağın tam yanması prosesindən sonra tüstü 

qazlarının tərkibi CO2, H2O, SO2, SO3, N2  qazları və 

kül məhsullarından ibarət olur. Bu qazlardan ən zəhər-

lisi SO2 və SO3 qazları bir də qazlarla aparılan kül his-

səcikləri sayılır. Bundan başqa ocaqda məşəlin nüvə-

sində temperaturun çox yüksək olması, molekul halın-

da olan azotun və oksigenin parçalanaraq atom halına 

keçməsi və NO qazının yaranmasına səbəb olur. Azot 

2-oksidin (NO2) əmələ gəlməsi isə adətən, tüstü qazla-

rının atmosferə atıldığı zaman baş verir. Demək, tüstü 

qazlarının qaz yolundakı hərəkət sürəti nisbətən yüksək 

olduğundan NO qazının oksidləşməsi və NO2 qazına 

çevrilməsi prosesi gedə bilmir. 

Tüstü qazları atmosferə yayılan zaman NO qazının 

oksidləşməsi nəticəsində cox zəhərli NO2 qazı əmələ gə-

lir. Üzvi yanacaqlar natamam yanan zaman çoxlu miq-

darda dəm qazı (CO), metan (CH4) və etilen (C2H4) qaz-

ları da əmələ gəlir. Onlar insan orqanizminə düşdükdə 

qana daha tez sorulur və zəhərləyici təsir göstərir. Müasir 

istilik elektrik stansiyalarının texniki səviyyəsi natamam 

yanma prosesinin minimuma endirilməsinə imkan verir. 

Təcrübə göstərir ki, atmosferin zəhərli qazlarla 

çirklənməsi ən çox İES-lər və daxili yanma mühərrikli 

nəqliyyat vasitələri tərəfindən baş verir. Bu nəqliyyat 

vasitələrində yanacağın yanma prosesi zamanı yaranan 

qazlarda natamam yanma məhsulları daha çox olur. 

Ona görə də mərkəzi şəhərlərdə və əhalisi sıx olan ra-

yonlarda atmosferin tüstü qazlarından qorunması həll 

olunmamış bir problem kimi qalır. 

Araşdırmalar göstərir ki, yanma prosesindən son-

ra ətraf mühitə düşən zəhərləyici birləşmələrin bir his-

səsi işçi yanacağın tərkibində olur. Qalan hissəsi isə 

yanma prosesi zamanı qarşılıqlı kimyəvi təsir nəticəsin-

də əmələ gəlir. Uçan kül hissəcikləri və tüstü qazları ilə 

aparılan zəhərləyici maddələr işçi yanacağın növündən 

asılı olaraq dəyişə bilər. Bərk yanacaqların əksəriyyəti 

germanium, civə, vanadium, arsen və flüor birləşmələri 

ilə zəngin olur. Yanma prosesindən sonra bu birləşmə-

lər metal oksidi şəklində külün və tüstü qazlarının tər-

kibində ətraf mühitə yayılır. Mazut yanacağı yandırılan 

zaman natrium və vanadium birləşmələri əmələ gələrək 

uçan kül hissəcikləri və tüstü qazları ilə birlikdə ətraf 

mühitə, yaxud da konvektiv qızdırıcı səthlər yuyulanda 

su hövzələrinə yayıla bilər. 

İES və AES-n ətraf mühitə təsiri, əsasən, üç istiqa-

mətdə ola bilər: 1) tüstü qazlarının atmosferə atılması; 2) 

yanma prosesi zamanı və soyuducu qurğulardan xarici 

mühitə itən və atılan istilik; 3) külatma qurğularından, 

yanacaq təsərrüfatından, su emalı qurğularından və s. atı-

lan çirkab suları ilə. 

Müasir kültutucu qurğuların tətbiqi nəticəsində 

tüstü qazları ilə atmosferə aparılan uçan kül hissəciklə-

rinin ətraf mühitə düşməsinin praktiki olaraq tam qar-

şısı alınmışdır. Lakin külatma qurğularından su hövzə-

lərinə düşən külün qarşısının alınması hələ də tam həll 

edilməmişdir. 

Tüstü qazları hava hövzəsinə atılan zaman özləri 

ilə çoxlu miqdarda zəhərləyici maddələr aparırlar. Bun-

lar biosferaya keçməklə bütün canlı orqanizmlərin hə-

yat fəaliyyətinə zəhərləyici təsir göstərir. Akademik 

V.İ.Vernadskinin verdiyi tərifə görə Yer kürəsinin hə-

yat mövcud olan bütün sahəsinə biosfera deyilir. Yer 

səthi və ona birləşmiş atmosfer təbəqəsi, suyun yuxarı 

səthləri və s. – bunlar hamısı biosferanı təşkil edir. Ona 

görə də, onu mühafizə etmək vacib problemdir. 

Məlumdur ki, atmosferin və təbiətin çirklənməsi 

təkcə İES-lər tərəfindən yox, həm də başqa sənaye mü-

əssisələri və mühərrikli nəqliyyat vasitələri tərəfindən 

də baş verir. Demək, insan fəaliyyəti ilə əlaqədar olan 

bütün texniki sahələr ətraf mühitin çirklənməsinə səbəb 

olan mənbələrdir. 

Hava və su hövzələrinin mühafizəsini düzgün təş-

kil etmək üçün hansı sənaye sahələrində daha çox ya-

nacaq yandırılması və daha çox zəhərləyici maddələrin 

olması düzgün öyrənilməlidir. Sənaye müəssisələrində 

atmosferə atılan zərərli maddələrin miqdarının dəyiş-

məsinə əsas səbəb sənaye istehsalının sürətli inkişafı və 

tullantıların azaldılması üçün tətbiq edilən yeni metod-

lardır. Avtomobil istehsalının sürətlə artması atmosfer 

havasının işlənmiş qazlarla çirklənməsini daha da sü-

rətləndirir. Bununla əlaqədar olaraq, son zamanlar av-

tomobil sənayesində, atmosferin mühafizəsi məqsədilə 

bir neçə tədbir (məsələn, maye yanacaq əvəzinə qaz ya-

nacaqlarından istifadə edilməsi, mühərriki yanacaqla 

təmin edən mexanizimlərin təkmilləşdirilməsi və s.) 

görülmüşdür. 

İES tullantılarının ətraf mühitə təsirinə iki nöqte-

yi-nəzərdən, yəni zəhərləyici maddələrin yalnız stansi-

yaətrafı mühitə və eləcə də biosferaya ümumi təsiri ki-

mi baxmaq və səciyyələndirmək olar. İri İES-lərin qu-

rulması ilə yanaşı uca tüstü boruları da tikilir. Ancaq 

təcrübə göstərir ki, uca tüstü boruları, qurulduğu yerdən 

25-50 km diametr boyunca sahədə yerləşən rayonların 

çirklənmə təhlükəsizliyi təmin oluna bilmir. Demək, 

tüstü qazları bitki, insan və heyvanat aləminə zəhərlə-

yici, tikinti konstruksiyalarına, binalara və qurğulara 

dağıdıcı təsir göstərir. 

Adətən, bitkilər SO2 qazının zəhərləyici təsirinə 

daha çox məruz qalırlar. Bu qazın zəhərləyici təsiri bit-

ki yarpaqlarında xlorofil maddəsinin parçalanması nə-

ticəsində yarpaqların zədələnməsi ilə müəyyən edilir. 

Yarpaqlarını tökən bitkilərə SO2 qazının təsiri az olur. 

Ancaq həmişəyaşıl bitkilər üçün, o cümlədən iynəyar-

paqlı ağaclar üçün SO2 qazının zəhərləyici təsiri daha 

çoxdur. 

Atmosfer havasında olan SO2 qazının zəhərləyici 

təsirini öyrənmək üçün iynəyarpaqlı ağaclar üzərində 

tədqiqatlar aparılmış və öyrənilmişdir ki, havada olan 

SO2 qazının 0,32 mq/m3-ə qədər qiymətində əvvəlcə 

yarpaqlarda fotosintez prosesi və sonra tənəffüs pozu-

lur. Nəticədə 2-3 il müddətində ağac tam qurumuş olur. 

Atmosferdə olan SO2 qazının 0,08-0,23 q/m3 qiymətin-

də küknar ağacında fotosintezin intensivliyi azalır, ha-

va alması isə davam edir. Bu da bitkinin tədricən quru-

ması və məhv olması ilə nəticələnir. SO2 qazının 0,5 

q/m3 qiymətindən yuxarı olan konsentrasiyalarında 

yarpaqlı bitkilərdə assimilyasıya prosesinin pozulması 

müşahidə olunur. İnsan üçün SO2 qazının zəhərləyici 

təsiri 4-8 q/m3 qiymətlərində ola bilir. Ümumiyyətlə, 

insana təsir edən zəhərləyici maddələr içərisində SO2 

qazının və atmosferdə asılı şəkildə olan hissəciklərin 

təsir dərəcələri nisbətən yaxşı öyrənilmişdir. 

Çirklənmiş atmosferin insana olan mənfi təsiri zə-

hərləyici dumanın olması zamanı müşahidə edilir. Zə-

hərləyici duman atmosferin çox çirklənməsi və pis me-

teoroloji şəraitin yaranması zamanı ola bilir. Zəhərləyi-

ci dumanın SO2 qazının konsentrasiyasının birdən-birə 

artması ilə insana təsiri daha çox olur. 

Atmosferdə olan zəhərləyici maddələrin insana 

təsiri bir çox xəstəliklərin yaranması və inkişafı ilə də 

müşahidə olunur. Çirklənmiş atmosfer havasının təsi-

rindən bir çox xroniki spesifik xəstəliklər əmələ gəlir. 

Məsələn, aterosklerozu və bununla əlaqədar olan ürək 

xəstəliklərini, nəfəs yollarının xroniki xəstələnməsini, 

xroniki astmanı, emfizemanı və s. xəstəlikləri görsət-

mək olar. Bu sahədə aparılan tədqiqatlar göstərmişdir 

ki, kənd əhalisinə nisbətən xəstəliklərin şəhər əhalisi 

arasında çox yayılması ilk növbədə atmosferin çirklən-

məsı və əhalinin sıx olması ilə izah edilir. 

Tüstü qazları ilə atmosferə atılan zəhərləyici qaz-

lardan biri də NO2 qazıdır. 

Azot oksidi NO və azot dioksidi NO2 şəhər atmos-

fer havasının əsas çirkləndiriciləridir. Bu qazların şəhər 

atmosferində yayılmasına əsas səbəb avtonəqliyyat və 

energetika müəssisələrinin istismarıdır. Bu qazlar ozon 

qazının fotokimyəvi çevrilmələrinə səbəb olur. 

ONONO h +⎯→⎯ 

2
         (1) 

NONOO +→++ 32  (2) 

223 ONOONO +→+  (3) 

Şəhərin sənaye rayonlarında NO, NO2 və O3  qaz-

larının konsentrasiyaları üzrə ölçmələr göstərir ki, yu-

xarıda göstərilən reaksiyalarda tarazlıq dayanıqsız ola 

bilər. Buna səbəb atmosferdə digər qazların olması me-

teoroloji faktorlar və ümumiyyətlə nəzərə alınması çə-

tin olan, ədəbiyyatda verilmiş digər nəticələrdən olan 

faktorlardır. Buna baxmayaraq ədəbiyyatda verilmiş 

nəticələrdən  məlum olur ki, NO2 və O3 qazlarının kon-

sentrasiyalarının dəyişməsi avtonəqliyyat və istilik 

elektrik stansiyalarının istismar rejiminin qrafiki ilə sıx 

əlaqədardır. Qeyd olunan reaksiyalardan məlum olur 

ki, O3 qazı NO qazının əsas oksidləşdiricisidir. Odur ki, 

gün ərzində avtonəqliyyatın intensiv istismarı saatların-

da və istilik elektrik stansiyalarının maksimal güclə is-

tismar edilən vaxtlarında O3 qazının  NO qazının oksid-

ləşdirilməsinə sərfiyyatı çoxalır; atmosferdə O3 qazının 

konsentrasiyası azalır,  NO2 qazının konsentrasiyası isə 

artır. Yuxarıda qeyd olunan (3) reaksiyasından məlum 

olur ki, NO2 molekulunun sayı oksidləşmə prosesinə 

sərf olunan O3 molekulunun sayı qədər artır. Digər 

mənbədə qeyd olunur ki, bəzi hallarda bu tarazlıq ödə-

nilmir. Bu halı onunla izah edirlər ki, atmosferdə CO, 

CH4 və digər karbohidrogenlərin mövcudluğu oksidləş-

mə prosesində iştirak edərək qeyd olunan tarazlığın po-

zulmasına səbəb olur. Karbon oksidinin iştirak mexa-

nizmi aşağıdakı reaksiyalarla ifadə olunur: 

22
2 HOCOOHCO O +⎯→⎯+   (4) 

22 NOOHNOHO +→+     (5) 

Reaksiyadan görünür ki, bu halda azot oksidi HO2 

molekulu vasitəsilə oksidləşməyə uğrayır. 

Karbon-dioksid və ozon qazının gün ərzində də-

yişməsinin qanunauyğunluğu ədəbiyyatda böyük ehti-

malla izah edilmişdir. Qeyd etmək lazımdır ki, atmos-

fer havasının küləkli günlərində şəhər daxilində NO2 və 

O3 qazlarının konsentrasiyasının ölçülməsindən alınan 

nəticə təqribən şəhərdən kənar, avtomagistral boyu ölç-

mələrdən alınan nəticə ilə eynilik təşkil edir ki, bu da 

küləyin şəhər atmosfer havasını təmizləməsi ilə izah 

olunur. Yuxarıda qeyd olunduğu kimi şəhər atmosfe-

rində əmələ gələn NO2 qazı NO qazının O3 qazı ilə ok-

sidləşməsi nəticəsində baş verdiyindən atmosferdə 

ozon qazının miqdarı azalır, bu prosesin baş verməsi 

ozon qatının zəifləməsinə gətirərək, həlli tələb olunan 

ekoloji problemlə nəticələnir. 

Əvvəllər NO2 qazının zəhərləyici təsiri məlum ol-

madığından onun atmosferdə yayılması üçün buraxılan 

norma qiyməti verilməmişdir. Lakin NO2 qazının zə-

hərləyici təsiri məlum olduqdan sonra 1966-cı ildə keç-

miş ittifaqın Səhiyyə Nazirliyinin Baş sanitar epide-

mioloji idarəsi tərəfindən norma qiyməti təyin edilmiş-

dir. 

Müxtəlif ölkələrdə aparılan tədqiqatlar nəticəsin-

də öyrənilmişdir ki, NO2 qazı ilə çirklənmiş rayonlarda 

insanın tənəffüs orqanları öz funksiyasını itirir, respira-

tor xəstəlikləri artır, qanın tərkibində hemoqlobinin də-

yişməsi, yəni methemoqlobinlərin artması baş verir. 

Azot oksidi təbii şüalanmanı udaraq atmosferin 

şəffaflığını pozur və fotokimyəvi tutqunluq yaradır. O, 

görmə orqanlarına pis təsir edir və açıq avadanlıqları 

korroziyaya uğradaraq dağıdır. 

Hazırda atmosferin çirklənməsinin qarşısını al-

maq üçün iki üsuldan istifadə edilməsi nəzərdə tutul-

muşdur: 1) ən yaxşı praktiki nəticə vermiş tədbirlərin 

tətbiq edilməsi üsulu. Burada atmosferin çirklənmə də-

rəcəsindən asılı olmayaraq, əhalinin sıx yaşayan rayon-

larda müasir texnikanın və texnoloji proseslərin tətbiqi 

yolu ilə ətraf mühitin çirklənmədən mühafizəsinin təş-

kili; 2) atmosfer havasının keyfiyyətinin idarə olunması 

yolu. Burada atmosferin çirklənmədən qorunması və 

onun üzərində nəzarət aparılması məqsədilə havanın 

keyfiyyətinin standart normalara uyğun hala gətirilmə-

si. 

Havanın keyfiyyət standartı hava hövzəsi çirklən-

miş rayonlarda atmosferin təmizlənməsinin səmərəli 

aparılmasına geniş imkan yaradır. 

Ümumiyyətlə, qeyd etmək lazımdır ki, sənaye sa-

hələrinin müxtəlifliyi səbəbindən atmosfer havasında 

çoxsaylı atom və molekulların olması əksər hallarda 

alınan nəticələrin stabilliyinə zəmanət vermir və za-

man, məkan, meteoroloji və digər faktorlar nəzərə alı-

naraq atmosfer havası müntəzəm olaraq tədqiqat ob-

yekti olaraq nəzarətdə saxlanılmalıdır. Yer səthi yaxın-

lığında karbon-dioksid və ozon qazının konsentrasiya-

larının ölçülməsində spektral-optik üsula üstünlük ve-

rilərək, tədqiqatların nəticələrinin birqiymətliliyini tə-

min etmək məqsədilə, ölçmələrin şəhərin daxilindən 

kənarda avtomagistral boyu müəyyən davamiyyətli 

məsafələrdə ölçülməsi qərara alınmışdır. Müəlliflər NO 

qazının O3 qazı vasitəsilə oksidləşməsində NO2 və O3 

qazlarının konsentrasiyalarının nisbətinin sinxron də-

yişməsini araşdıraraq, bu prosesə təsir edən faktorları, 

o cümlədən günün müəyyən vaxtlarının təsirlərinin mü-

əyyən edilməsinə çalışmışlar. 

Atmosferdə O3 və NO2-nin konsentrasiyası yolbo-

yu 400 m məsafədə, yer səthindən 5 m hündürlükdə 

“Opsis” markalı qaz analizatoru cihazı ilə ölçülmüşdür. 

Cihazın NO2 qazı üzrə ölçmə dəqiqliyi – 0,25 ppm, O3 

qazı üzrə isə - 0,5 ppm təşkil etmişdir. Ölçmələr 1 ay 

müddətində 5 dəqiqə fasilələrlə yerinə yetirilmişdir. 

Bəzi hallarda texniki səbəblərdən ölçmələrdə fasilələr 

yaranmışdır. Nəticələr 10, 20, 30 günlük ölçmələrdən 

alınmış nəticələrin orta qiyməti ilə müəyyən edilmişdir. 

Ölçmələrin orta qiymətlərindən alınmış nəticələr 

aşağıdakı cədvəl 1-də verilmişdir: 

Cədvəldən göründüyü kimi, vaxtından asılı olaraq 

tədqiq edilən qazın birinin artması, digər qazın müvafiq 

azalmasına səbəb olur. Qeyd olunan asılılıq günün mü-

əyyən zaman intervalında ödənilir, digər vaxtlar isə zəif 

ödənilir. 

        Cədvəl 1. 

NO2 və O3 qazlarının gün ərzində  

konsentrasiyalarının dəyişməsi 

Günün 

saatları 

NO2 qazının 

konsentrasiyası, 

ppm 

O3 qazının 

konsentrasiyası, 

ppm 

4 15 8 

8 10 11 

12 7 30 

16 22 7 

20 27 6 

24 5 33 

Bəzi xarici ölkələrdə olduğu kimi, bizim ölkəmizdə 

də sanitar qanunvericiliyində atmosferə atılan zərərli 

maddələrin ümumi tərkibi üçün mütləq sərhəd qoyulma-

mışdır, həm də yer səthindən 1,5 m hündürlükdə olan at-

mosfer qatı üçün (nəfəsalma səviyyəsi üçün) bütün zə-

rərli maddələrin reqlamenti verilmişdir. Məsələn, SO2 

qazı üçün iki buraxılabilən konsentrasiya həddi (BBKH) 

norması verilmişdir: maksimum birdəfəlik norma (bura-

da, ölçmə zamanı hava nümunəsinin götürülməsi 20 də-

qiqə müddətinə davam edir) və orta sutkalıq norma (bu-

rada, nümunənin götürülməsi 24 saat müddətində fasilə-

siz və ya fasiləli aparılır). 

ABŞ-da atmosfer havasına iki kateqoriyada baxı-

lır: 

1-ci kateqoriya insan sağlamlığının mühafizəsi 

baxımından, 2-ci kateqoriya isə maddi dəyərin mühafi-

zəsi baxımından. Zəhərləyici maddələrin atmosferdə 

konsentrasiyasının BBKH-dən az olması üçün hündür 

tüstü borularından istifadə edilir. Atmosferə atılan SO2 

qazının məhdudlaşdırılması üçün isə ya azkükürdlü ya-

nacaqlardan istifadə edilir və ya buxar qazlarını təmiz-

ləyən qurğularla təmin edirlər. Məsələn, İsveçdə orta 

hesabla kükürdlülüyü 2,5% olan mazut yanacaqları iş-

lədilir. Stokholmda kükürdlülüyü 1% olan mazut yana-

caqlarından istifadə edilir. AFR-də gücü 3,35:108 

kC/saat-dan böyük olan qazanxanalarda kükürdlülüyü 

1,8% olan mazut yanacaqlarından istifadə edilir. Fin-

landiyada yanacaq sərfi 700 t/il-dən çox olan qazanxa-

nalarda kükürdlülüyü 0,8%-dən az olan mazut yana-

caqlarından istifadə edilir və s. 

Kapitalist ölkələrindən fərqli olaraq, keçmiş so-

sialist ölkələrində, o cümlədən respublikamızda ətraf 

mühitin çirklənməsi sahəsində qəbul edilən normativlər 

zəhərli maddələrin minimal reaksiyaedici qabiliyyətinə 

görə tərtib edilir. Bu maddələr atmosferi çirkləndir-

məklə yanaşı, əhali arasında xəstəliklərin inkişafını da 

artırır. Cədvəl 2-də müxtəlif ölkələrin sanitar-epide-

mioloji stansiyalarının qanunvericilik təşkilatları tərə-

findən atmosfer havasında SO2 qazı üçün BBKH-nin 

norma qiymətləri verilmişdir. 

Cədvəl 3-də ölkəmizdə İES ətrafı əhali yaşayan 

rayonlarında atmosfer havasında zərərli maddələrin 

BBKH-rı verilmişdir. Bu qiymətlər keçmiş İttifaqın Sə-

hiyyə Nazirliyinin Baş sanitar epidemioloji idarəsi və 

Dövlət Tikinti Nazirliyi tərəfindən təsdiq edilmişdir. 

Bizim ölkədə havanın keyfiyyət standartı zərərli mad-

dələr üçün qəbul edilən BBKH ilə xarakterizə olunur. 

Adətən atmosfer havasının çirklənməsi öyrənilən 

zaman bütün zərərli maddələr üçün ayrı-ayrılıqda he-

sablama aparılır. Bunlar, BBKH-si 2-ci cədvəldə veri-

lən qiymətdən böyük olmamalıdır. 

Bununla yanaşı, kükürd və azot oksidlərinin ümu-

mi təsiri üçün nazirliyin əlavə tələbi verilmiş və aşağı-

dakı şərt daxilində qəbul edilmişdir. 

1

2

2

2

2

SO

+
NO

NOSO

BBKH

C

BBKH

C
 

Əlavə qəbul edilmiş bu tələb, İES-in və başqa sə-

naye sahələrinin məsuliyyətini bir daha artırmışdır. 

Atmosfer havasında olan zərərli maddələr ilə təbii 

maddələr həmişə qarşılıqlı təsirdə olduğundan və at-

mosfer suları ilə onlarda yuyulma prosesi getdiyindən 

bu maddələr arasında müxtəlif çevrilmələr baş verir. 

Çevrilmə prosesi müxtəlif maddələr üçün müxtəlif 

olur. Asılı hissəciklərin (aerozalların) atmosfer qatında 

qalma müddəti onların fiziki və kimyəvi xassələrindən, 

meteoroloji parametrlərdən, ən başlıcası isə hissəciklə-

rin atmosferdə yayılma hündürlüyündən asılıdır. 

 Cədvəl 2.  

SO2  qazının atmosfer havasında BBKH 

Ölkələr Maksimum birdəfəlik BBKH Orta sutkalıq BBKH 

BBKH-yə əməl 

olunmasına qoyulan 

tələb % 

Hava nümunəsi, 

mq/m3

Ölçmənin 

davametmə 

müddəti, dəqiqə 

Hava nümunəsi, 

mq/m3

Ölçmənin 

davametmə 

müddəti, saat 

Keçmiş SSRİ 

Yaponiya 0,50 20 0,05 24 100 

Çexoslovakiya 0,50 60 0,125 24 100 

Finlandiya 0,50 30 0,25 24 100 

AFR 0,625 30 0,25 24 100 

İsveçrə 0,50 30 24 75 

Fransa - - 0,125 24 100 

Fransa - - 0,25 24 96,7 

ABŞ - - 0,75 24 8 saatdan çox 

olmalıdır 

1 kateqoriya - - 0,365 24 98,7 

2 kateqoriya - - 0,26 24 99,7 

İtaliya 0,8 30 0,4 24 94 

İsveçrə 

Yayda 0,75 30 0,5 24 75 

Qışda 0,125 30 0,75 24 75 

Aerozol şəklində olan qatışıqlar ağırlıq qüvvəsi-

nin təsiri altında şeh və yağış ilə yuyulma nəticəsində 

atmosferdən ayrılır. Hissəcik şəklində olan maddələrin 

atmosfer havasında qalma müddəti isə onların çökmə 

prosesi ilə bağlıdır. Çökmə prosesi hissəciklərin dia-

metrindən asılıdır. 

Cədvəl 3 

Əhali yaşayan rayonlarda atmosfer havasında zərərli  

maddələrin BBKH-ı 

Çirkləndirici maddələr 

BBKH mq/m3

Maksimum 

birdəfəlik 
Orta sutkalıq 

Zəhərləyici olmayan tozlar 0,5 0,25 

Kükürd anhidridi 0,5 0,05 

Karbon oksidi 0,3 1,00 

Azot 2-oksid 0,085 0,085 

Qurum (his) 0,45 0,05 

Hidrogenli kükürd 0,008 0,008 

Benzopiren - 0,1 mkq/100 m3

Belə ki ölçüsü 0,1 mkm-dən kiçik olan hissəciklər 

həmişə Broun hərəkətində olduguna görə çökə bilmir, 

ölçüləri 1mkm-dan böyük olan hissəciklər isə əksinə, 

Stoks qanununa tabe olaraq atmosfer havasından ayrı-

laraq bitki yarpaqlarına çökür. Adətən, ölçüləri 0,1-1 

mkm arasında olan hissəciklərin çökmə sürəti atmosfer 

havasının yerdəyişmə sürətindən kiçik olur. Ona görə 

də belə hissəciklərin atmosfer havasında qalma müddə-

ti uzun olur. 

Hissəciklərin diametrindən asılı olaraq çökmə sü-

rətləri aşağıdakı qiymətlərdə dəyişir. 

Hissəciyin radiusu, mkm.  Çökmə sürəti, sm/san. 

0,1 ----------------------------------------8,10-6 

1,0 ----------------------------------------4,10-3 

10,0----------------------------------------0,3 

100,0---------------------------------------25 

Hissəciklərin atmosfer havasında qalma müddəti 

onların koaqulyasiya olunma dərəcəsindən də asılıdır. 

Təbiidir ki, küləyin olması hissəciklərin havadan ayrıl-

masına böyük təsir göstərir, yəni onların atmosfer ha-

vasında qalma müddətini artırmış olur. 

Qaz maddələrinin atmosfer havasında qalma 

müddəti çox az öyrənilmişdir. SO2 qazının atmosfer ha-

vasında qalma müddəti üçün müxtəlif tədqiqatçılar tə-

rəfindən müxtəlif qiymətlər verilmişdir və göstərilir ki, 

bu qiymət bir neçə saatdan 1,5 sutkaya qədər ola bilir. 

Məlumdur ki, SO2 qazının SO3 qazına çevrilməsi 

xüsusi katalizator tətbiq etməklə mümkündür. Ancaq 

təhlil göstərir ki, tüstü qazları ilə atmosferə atılan SO2 

qazlarının az hissəsi qaz yolunda tədricən oksidləşərək 

SO3 qazına çevrilir və sonra su buxarı ilə birləşərək tur-

şu buxarı (H2SO4) əmələ gətirir. Bu proses atmosfer ha-

vasında da davam edir.  Təbiidir ki, belə prosesin get-

məsinə səbəb günəş şüaları və kiçik toz hissələridir. 

Çünki bunlarda katalizator xassəsi, yəni oksidləşdirici 

xassə ola bilir. Tədqiqatlar göstərir ki, SO2 qazının ok-

sidləşmə sürəti, dalğa uzunluğu 220 – 250 mm olan 

şüalanmada daha böyük olur. 

Oksidləşmə prosesinə havanın nəmliyi də təsir 

edir. Belə ki müxtəlif tədqiqatçılar tərəfindən təcrübə-

lər göstərir ki, nəmliyi 60% olan havada turşu aerozo-

lunun qiyməti 7,8%, 81% olan havada isə 31% təşkil 

edir. 

Bundan başqa məlum olmuşdur ki, atmosfer ha-

vasında qaz şəkilli çirkləndiricilərin əmələ gəlməsi ter-

mo və fotooksidləşmə prosesinin təsirilə də gedir. Yəni 

atmosfer havasında olan maddələr arasında baş verən 

çevrilmələr istilik və şüa fotonlarının bilavasitə iştirakı 

ilə də baş verir. Belə proseslər ən çox atmosfer havası-

nın yer səthindən 30 km hündürlükdə yerləşən təbəqə-

sində gedir. Araşdırmalar göstərir ki, burada bütün üzvi 

və qeyri-üzvi maddələrin parçalanması və çevrilməsi 

baş verir. Mürəkkəb molekulların parçalanaraq karbon 

oksidi, su, azot, oksigen və s. şəklində yer səthinin at-

mosfer təbəqəsinə qayıtması daha maraqlıdır. 

Müəyyən edilmişdir ki, azot 2-oksidin atmosfer 

havasında NO və oksigenə parçalanmasında günəşin 

ultrabənövşəyi şüalarının təsiri ilə gedən fotokimyəvi 

proseslərin böyük rolu vardır. NO2 qazının parçalanma-

sı üçün tələb olunan enerjinin qiyməti 300 kC/mol olur 

ki, bu da dalğa uzunluğu 396 mm olan foton sellərinə 

uyğundur. 

NO2 qazının atmosfer havasındakı dissosiasiyası 

əlavə olaraq  ozon və başqa maddələrin əmələ gəlməsi 

ilə nəticələnir. Bununla yanaşı, bu reaksiyanın getməsi 

ilə karbohidrogen birləşmələrinin də oksidləşməsi baş 

verir. Nəticədə karbon oksidi və karbon 2-oksid ilə bə-

rabər üzvi aerozol maddələr də əmələ gəlir. Azot oksidi 

və karbohidrogen birləşmələrinin birgə oksidləşməsi 

zamanı hava təbəqəsində çox zəhərləyici xassəyə malik 

olan nitratperoksiatsilat əmələ gəlir. Bu qrupa daxil 

olan zəhərləyici maddələr, şəhər havasının zəhərləyici 

qazlarla dumanlaşması zamanı müşahidə olunur. 

Azot oksidinin parçalanması prosesində alınan 

NO qazı ilə atom halında olan oksigen qazı arasındakı 

birləşmə reaksiyası sürətlə gedir. Yəni ikinci pillə reak-

siyanın getməsi nəticəsində yenidən azot 2-oksid və 

ozon alınır. Sonra ozonun azot 2-oksid ilə qarşılıqlı tə-

siri nitratların əmələ gəlməsi ilə nəticələnir. 

Son zamanlar müəyyən edilmişdir ki, şəhər yerlə-

rində yer səthinə yaxın atmosfer havasında fotokimyəvi 

çevrilmələrin nəticəsində baş verən çirklənmənin art-

ması, neft tipli üzvi maddələrin və yüksək temperatur 

şəraitində əmələ gələn azot oksidi qazlarının çox olma-

sı ilə əlaqədardır. 

Fotokimyəvi proseslər nəticəsində atmosfer hava-

sında əmələ gələn bütün oksidləşdiricilər (bunlara ok-

sidantlar da deyilir) bir sıra hallarda oksidləşmə reaksi-

yaları intensiv getməsi sahəsində gigiyena göstəricisi 

kimi də qəbul edilir. 

Radioaktiv üzvi qatışıqların və azot oksidi ilə 

çirklənmiş atmosfer qatında fotokimyəvi dumanların 

yaranması şəraiti günəş radiasiyasından, temperatur də-

yişməsindən və küləyin sürətinin kiçik olmasından ası-

lıdır. 

Belə bir sual yaranır ki, görəsən, İES-in tüstü qaz-

ları ilə atmosferə atılan zəhərləyici maddələrin təbiətə 

böyük miqyasda təsiri varmı? Bunlar təbiətdəki maddə-

lərin cərəyan etməsinə nə kimi təsir göstərir? 

Hər şeydən əvvəl qeyd etmək lazımdır ki, insanın 

fəaliyyəti nəticəsində yaranan tullantılar ətraf rayonlar 

üçün yad hesab edilə bilməz və başqa maddələr kimi bu 

tullantılar da atmosfer, litosfer və hidrosfer arasında cə-

rəyan edir. 

Hesablamalar göstərir ki, Yer kürəsinin atmosfer 

qatında 2000 mlrd. ton  CO2 şəklində karbon qazı var-

dır. Bunun hər bir ildə 135 mlrd. tonu atmosferdə, qu-

ruda və dənizlər arasında cərəyan edir. Atmosferin nə-

fəsalma qatındakı CO2-nin miqdarı 15 mlrd. tondur. 

Yanma proseslərində atılan CO2 qazlarının atmosfer tə-

bəqəsindəki karbon qazının ümumi dövranına təsiri ol-

masa da, nəfəsalma təbəqəsindəki karbon qazının döv-

ranına böyük təsiri vardır. 

Təbii proseslər nəticəsində hər ildə atmosferə 

mlrd. ton, antropogenlərdən isə 100 – 200 mln. ton toz 

hissəcikləri keçir. Təbii prosesləri ilə NO2 və NH3 şək-

lində atmosferdə mlrd. ton, antropogenlərdən isə 60-70 

mlrd. azot keçir. 

Son 100 ildə karbon qazının atmosfer havasındakı 

konsentrasiyasının artması müşahidə olunmuşdur, yəni 

CO2 qazı 0,029-dan 0,032%-ə qədər artmışdır. Karbon 

qazının artması canlı aləm üçün qorxulu hesab edilmir. 

Lakin atmosfer havasında CO2 qazının artması davam 

edərsə, onda planetin ümumi orta temperaturunun yük-

səlmə qorxusu yaranır. Bununla bərabər oksigenin sıx-

lığı da azalmış olur. Ancaq belə hesab edilir ki, hətta 

oksigenin bir neçə faiz azalması belə biosferaya zərərli 

nəticə verə bilməz, çünki CO2 qazının artması çox kiçik 

həddə gedir. 

Hazırda, zərərli maddələr üçün BBKH norması, 

əsasən, sənaye rayonları üçün tərtib edilmişdir, planet 

üçün hələlik belə normativin təşkilinə ehtiyac yoxdur. 

Yaşayış rayonlarının hava hövzəsindəki zərərli 

maddələrin konsentrasiyası, əsasən, tüstü qazlarının at-

mosfer qatında yayılmasının düzgün təşkilindən asılı-

dır. 

Ümumiyyətlə, zərərli maddələrin canlı orqanizm-

lər üçün nə dərəcədə qorxulu olması onların yer səthinə 

yaxın mühit üçün aparılan hesablama qiymətini maksi-

mal həddinə görə müəyyən edilir. Zəhərli maddələrin 

maksimal hesablama qiyməti çox pis meteoroloji şəra-

itdə onların atmosferə atıldığı yerdə müxtəlif məsafə-

lərdə ölçülməsi ilə müəyyən edilir. 

Yerin atmosfer təbəqəsində hər bir zərərli maddə-

nin maksimal konsentrasiyası maksimal-birdəfəlik 

konsentrasiyanın buraxıla bilən qiymətindən (BBQ) 

böyük olmamalıdır. Əgər atmosfer qatında bir neçə zə-

rərli maddələrin qarışığı olarsa, onda norma qiyməti 

üçün aşağıdakı şərt ödənilməlidir. 

Yaşayış rayonlarının atmosfer havası üçün zərərli 

maddələrin BBKH-i keçmiş İttifaqın Səhiyyə Nazirliyi 

tərəfindən təsdiq edilmişdir. Cədvəl 4-də BBKH üçün 

norma qiymətləri verilmişdir. 

Məlumdur ki, [1]  İES və AES ən böyük su tələb 

edən sənaye sahələrindəndir. Belə ki İES-də 1 kVt saat 

enerji istehsalı üçün su sərfi 180 l, AES-də isə 280 l 

təşkil edir. Ancaq istifadə olunan suyun 80 – 85%-i çir-

kab suları şəklində xarici su hövzələrinə atılır. İES-də 

aparılan texnoloji proseslərin xarakterindən asılı ola-

raq, atılan suların çirklənmə tərkibi müxtəlif olur. Yal-

nız turbin kondensatorlarda soyutma məqsədilə işlədi-

lən texniki işlənmiş su müstəsnalıq təşkil edir. 

İES-də çirkab suları, əsasən, aşağıdakılara görə 

əmələ gəlir: 

• su işlədən qurğularının istismarı zamanı bəzi

texnoloji əməliyyatların aparılması; 

• işlənmiş buxarı kondensatorlarda kondensə

olunan zaman soyuducu suyun qızması; 

• neft məhsullarının kondensat və texniki su-

larına; 

• buxar qazının konvektiv qızma səthlərini yu-

yan zaman alınan çirkab sularına; 

• bərk yanacaqla işləyən İES-in külatma qur-

ğularında yaranan çirkab sularına; 

• istilik qurğularının kimyəvi məhlullarla

yuyulması zamanı alınan çirkab suları; 

• döşəmələrin və maşın zallarının yuyulması

zamanı əmələ gələn çirkab suları; 

• məişət – təsərrüfat suları.

Göstərilən çirkab sularından ən geniş yayılanı bi-

rinci dörd səbəb sayılır. Bu çirkab sularının həcmi sərfi 

çox və çirkliliyi müxtəlif olur. Ona görə də belə çirkab 

sularının nəzarət altına alınması və onların təmizlənmə-

si xüsusi və ciddi şəkildə aparılmalıdır. Müəssisə, tul-

lantı sularını təmizləmək üçün müxtəlif kimyəvi-texno-

loji sxemlərdən və emal üsullarından istifadə edir. Bu 

üsullar və texnologiyalar həm tətbiq edilən fiziki və 

kimyəvi proseslərlə, həm də texnologiyaların xarakte-

rinə görə bir-birindən kəskin fərqlənir. 

Çirkab sularının təmizlənməsi zamanı mexaniki, 

fiziki-kimyəvi və biokimyəvi təmizləmə proseslərin-

dən hansı üsulun seçilməsinin dəqiq kriteriyası yoxdur. 

Ümumiyyətlə, suyun təmizlənməsi üsullarını üç 

qrupa bölürlər: mexaniki təmizləmə, fiziki-kimyəvi tə-

mizləmə və kimyəvi təmizləmə. Bunlardan ən geniş ya-

yılanı kimyəvi təmizləmədir. 

Çirkab suyun təmizlənməsi zamanı sudan xaric 

edilən maddələrin xarakterindən asılı olaraq bir neçə 

təsnifat mövcuddur. Bu təsnifatlara görə çirkab suları 

homogen və heterogen sistemlərə daxildir və çirkləndi-

ricilər burada molekulyar, ion, kolloid və asılı halda ola 

bilər. 

Çirkab suyu təmizləmək üçün emal üsulunu seç-

dikdə çirkabın nə şəkildə ayrılması məlum olmalıdır. 

Emal üsulu elə seçilməlidir ki, alınan qatışıqların gələ-

cəkdə utilizasiyası və ya zərərsizləşdirilməsi sadə yol 

ilə mümkün olsun. 

Son zamanlar çirkab suların təmizlənməsi sahə-

sində tətbiq edilən təmizləmə üsullarını aşağıdakı növ-

lərə bölürlər: 

• qatışıqların bilavasitə ayrılması üsulu;

• suyun və ya qatışıqların faza halının dəyişdi-

rilməsi ilə təmizləmə üsulu; 

• qatışıqların çevrilməsi üsulu;

• biokimyəvi üsul.

Birinci və ikinci üsulların tətbiqi zamanı sudan 

ayrılan çirkləndiricilərin kimyəvi xassələri dəyişmir. 

Bu zaman, qatışıqlar tam həllolunmuş şəkildə (bu za-

man ikinci üsul tətbiq edilir), yaxud da müxtəlif faza 

halında ola bilər (bu zaman birinci üsul tətbiq edilir). 

Bəzən emal prosesi elə aparılır ki, qatışıqlar sərbəst fa-

za şəklinə keçir və bundan sonra ikinci üsulu tətbiq et-

məklə təmizləmə aparılır. 

Mexaniki çirkləndiricilər bilavasitə sudan (birinci 

üsul) aşağıdakı yollarla ayrılır: 

• iri hissəciklərin mexaniki üsulla ayrılması (tor

və ya şəbəkələr) yolu ilə;. 

• mikrotorlardan istifadə edilməsi yolu ilə;

• çökdürmə və şəffaflandırma yolu ilə;

• mərkəzi fuqlarda ayırma yolu ilə;

• hidrotsiklonlarin tətbiqi ilə;

• Mexaniki süzgəclərdən süzülmə yolu ilə;

• flotasiyanin tətbiqi ilə;

• membran üsulu (əks-osmos, elektrodializ) ilə.

Cədvəl 4 

Yaşayış rayonlarının atmosfer havasının zərərli 

maddələrin BBKH-in norma qiymətləri 

Zərərli maddələr 

BBKH mq/m3 

Maksimum 

– birdəfəlik

Orta 

sutkalıq 

1 2 3 

Azot 2-oksid  0,085 0,085 

Azot turşuşu: 9,4 0,4 

N2S1O3 molekulu üzrə 0,006 0,006 

Hidrogen ionu üzrə - 0,002 

Vanadium 5-oksid  - 0,003 

Arsen 0,5 0,15 

Zəhərli olmayan toz 

hissəcikləri 

0,15 0,05 

Qurum (his) 0,3 0,1 

Sulfat turşusu: 

N2SO4 molekulu üzrə  0,006 0,001 

Hidrogen ionu üzrə 0,5 0,05 

Kükürd anhidridi 0,008 0,008 

Hidrogen-sulfid 0,03 0,005 

Karbonlu kükürd 3 1 

Karbon-oksid 4 2 

Karbon 4-oksid  0,1 0,03 

Sirkə anhidridi 0,01 0,01 

Fenol 0,15 0,05 

Fosfor anhidridi 0,02 0,005 

Flüorlu birləşmələr 0,03 0,01 

Qazşəkilli birləşmələr 

(HF, SIF4) 

0,35 0,35 

Yaxşı həllolan qeyri-üzvi 

birləşmələr 

1,5 0,8 

(NaF, Na2SiF6) 0,2 0,2 

Aseton 0,6 0,6 

Benzol 0,1 0,03 

Ammonyak 0,04 0,02 

Tolüol 0,035 0,012 

Xlor 0,03 0,01 

Xlorofos 35 5 

Formaldehid 3 

Flüor və flüor duzları 

(birlikdə) 

0,001 0,001 

Etanol 

Etilen 

Çirkləndiricilərin kimyəvi xassələrini dəyişməklə 

onların çevrilməsi ilə təmizlənməsi üsulları aşağıdakı 

yarımqruplara bölünür: 

• çətin həllolan birləşmələrin yaranması (əhəngləş-

dirmə və s.); 

• az dissosiasiya edən kompleks birləşmələrin

yaranması (fosfatlaşdırma və s.); 

• parçalanma və sintez prosesləri (qələvi verən

zaman komplekslərin ağır metallara bölünməsi və s.); 

• oksidləşdirmə-reduksiya prosesləri (qüvvətli

oksidləşdiricilər ilə üzvi və qeyri-üzvi birləşmələrin ok-

sidləşdirilməsi və s.); 

• termiki emal.

İES-də tullantı çirkab suların təmizlənməsi üçün 

birinci qrup üsulun daha böyük praktiki əhəmiyyəti 

vardır. Burada mərkəzi fuqlaşdırma və hidroksiklonlar-

dan demək olar ki, istifadə edilmir. 

İkinci qrup üsulda ən çox koaqulyasiya və sorbsi-

yadan geniş istifadə edilir (ion mübadiləsinə də tez-tez 

rast gəlmək olur). Üçüncü qrup üsuldan isə əhəngləş-

dirmə, parçalanma və oksidləşmə proseslərində çox is-

tifadə edilir. 

4. Güclü elektrik sahələrinin və qazboşalmalarının

texnoloji proseslərdə tətbiqi

Bazar iqtisadiyyatı münasibətləri şəraitində, səna-

ye sahəsində, yüksək rəqabətin mövcudluğu istehsal 

texnologiyasının daim təkmilləşdirilməsini tələb edir. 

XX əsrin ikinci yarısından etibarən istehsal proseslərin-

də güclü elektrik sahələri və qazboşalmalarının təsirin-

dən istifadə olunan texnoloji proseslər geniş yer tut-

muşdur [12]. 

Yeni texnologiyanın ən perspektiv istiqamətlərin-

dən biri, güclü elektrik sahələrinin, yüklənmiş xırda his-

səciklərə parçalanmış xammala təsirini təşkil edən elekt-

ron-ion texnologiyasıdır. 

Materialın yüklənmiş hissəciklərinin elektrik sa-

həsində hərəkəti elektron-ion cihazlarında oldugu kimi 

xarici sahə ilə tənzimlənir. Elektron-ion texnologiyası 

adı da məhz buradan irəli gəlir. 

Elektron-ion texnologiyası bir sıra üstünlüklərə 

malikdir. 

Burada elektrik enerjisi, emal edilən xammala, bi-

lavasitə təsir edir. Təbiətin əksər cisimlərini elektrik 

yükü ilə yükləyib, elektrik təsirinə məruz qoymaq 

mümkündür. Məhz buna görə də elektron-ion texnolo-

giyası universal texnologiyadır və ən müxtəlif istehsal 

sahələrində tətbiq oluna bilər. İstənilən kiçikölçülü ma-

terialın ayrı-ayrı hissəciklərinə elektrik sahəsinin təsiri 

olur. 

Buna görə də elektron-ion texnologiyası istehsal 

prosesinin fasiləsizliyini və axıcılığını asanlıqla təmin 

etməklə yanaşı, həm də tamamilə avtomatlaşdıra bilər. 

Yuxarıda qeyd etdiyimiz üstünlüklər təkcə elekt-

ron-ion texnologiyasına deyil, ümumiyyətlə elektrik sa-

hələri və qazboşalmalarının texnoloji proseslərdə istifa-

dəsi üçün də xarakterikdir. 

Güclü elektrik sahələri və elektrik qazboşalmaları 

bərk cisim halında olan polimer dielektriklərə təsir et-

dikdə dielektriklərin səthində və həcmində müəyyən fi-

ziki və kimyəvi proseslər gedir ki, bu proseslər nəticədə 

dielektriklərin mühüm elektrofiziki xassələrinə əsaslı 

təsir göstərir. Bu prosesləri tənzimləməklə  dielektrik-

lərin bəzi xassələrini idarə etmək imkanları yaranır ki, 

bu da texnika baxımından mühüm əhəmiyyət kəsb edir. 

Elektrik qazboşalmalarının təsiri vasitəsilə maye 

dielektriklərin tərkib hissəsinin bir sıra aşqarlardan tə-

mizlənməsi prosesləri artıq bir sıra proseslərdə öz isteh-

salat tətbiqini tapmışdır. Transformator yağlarının və 

ümumiyyətlə, əsasən, karbohidrogen mənşəli mayelə-

rin, sənaye tullantı sularının, içməli suların, monomer-

lərin və s. materialların aşqarlardan təmizlənməsi tex-

noloji proseslərdə elektrik təsirindən müvəffəqiyyətlə 

istifadə edilir. 

Elektrik təsirinə əsaslanan texnoloji proseslər iq-

tisadi cəhətdən səmərəli, texnoloji tətbiqi cəhətdən sa-

də, ekoloji cəhətdən təminedici olaraq, əksər hallarda 

beynəlxalq sertifikat normalarının tələblərinə cavab ve-

rəbiləcək səviyyədə olur. Buna görə də son illərdə təd-

qiqatçılar bu sahədə intensiv olaraq, elmi-tədqiqat işləri 

aparırlar və hal-hazırda bu sahədə bir sıra mühüm nəti-

cələr əldə edilmişdir [13-16]. 

Elektrik təsirinə əsaslanan bir sıra texnoloji proses-

lər təbii qazların, karbohidrogen mənşəli mayelərin, iç-

məli və sənaye tullantı sularının təmizlənməsində mü-

vəffəqiyyətlə tətbiq olunur, bu texnoloji proseslər inkişaf 

mərhələsində olub, yeni tədqiqatların aparılmasını tələb 

edir və zaman keçdikcə təkmilləşir. 

Müasir texnikanın tətbiq etdiyi və yüksək tələblə-

rə cavab verən materiallar əldə etmək üçün iki üsul 

mövcuddur: 1) yeni kimyəvi tərkibli təzə materialların 

sintezi; 2) artıq mövcud olan materiallara, texnikanın 

tələblərinə uyğun, yeni xüsusiyyətlərin aşılanması. 

Birinci üsul, yeni materialların sintez tədqiqatçıları 

tərəfindən qəbul edilərək, kimyaçılar materialların tex-

nologiyası və fizika sahəsi işçiləri tərəfindən geniş işlə-

nilərək dünya miqyasında, kompozisiya materialları adı 

altında yüzlərlə yeni material sintez olunur. Qeyd etmək 

lazımdır ki, bu üsulla alınmış hər bir yeni materialın  bü-

tün xassələri kompleks şəkildə öyrənilməlidir, sınaq təc-

rübələrindən keçirilməlidir və real sənaye şəraitində sı-

naqdan keçirildikdən sonra onun pasport göstəriciləri də-

qiqləşdirilməlidir. Bu üsulla texnikanın tələblərinə cavab 

verən materialların əldə edilməsi perspektiv üsul olmaq-

la  yanaşı, eyni zamanda bir çox hallarda iqtisadi cəhət-

dən baha başa gələn üsuldur. 

İkinci üsul, mövcud olan materiallara müəyyən tə-

sir vasitəsilə yeni xüsusiyyətlərin aşılanması, iqtisadi 

cəhətdən səmərəli və tez başa gələn üsuldur. 

Bərk cisim halında olan materiallara yeni xassələ-

rin aşılanması bir qayda olaraq, onlara təsir etməklə əl-

də edilir (mexaniki, kimyəvi, bioloji, fiziki təsirlərdən). 

Son illər elektrofiziki təsir olaraq, bir sıra müxtəlif 

aqreqat halında olan materiallara güclü elektrik sahələ-

rinin və elektrik qazboşalmalarının təsirindən geniş is-

tifadə edilir. 

Bərk halda olan dielektriklərə elektrik sahəsi ilə 

təsir etdikdə materiallarda polyarizasiya, rekristalizasi-

ya, kimyəvi tərkib dəyişiklikləri, onlarda səthi və həcmi 

elektrik yüklərinin cəmlənməsi, səth prosesləri və s. fi-

ziki-kimyəvi dəyişikliklər əmələ gəlir ki, bu proseslər 

nəticəsində dielektriklərin, elektrik keçiriciliyi, istilik 

keçiricili, xüsusi səthi və həcmi müqaviməti, istilik tu-

tumu, elektrik möhkəmliyi, dielektrik itkiləri, elektrik 

köhnəlməsi, mexaniki möhkəmliyi və s. elektrofiziki 

xassələri bu və ya digər istiqamətdə dəyişir. 

Dielekrik, bu və ya digər texniki sahədə istifadə 

edilməsindən və onlara qoyulan tələblərdən asılı ola-

raq, istənilən elektrofiziki xassələrini məqsədəuyğun 

şəkildə dəyişmək üçün, onların qazboşalmalarının təsi-

rinə məruz qaldığı halda baş verən proseslərin fiziki-

kimyəvi mahiyyəti aydınlaşdırılmalı və yalnız bu hal-

da, biz, dielektrikin xassələrinin dəyişilməsinin idarə 

edilməsinə nail ola bilərik. 

Dielektriklərə elektrik qazboşalması vasitəsilə tə-

sir edərkən, məsələn, dielekriklərdə elektrik yüklü və-

ziyyətin əmələ gəlməsindən, elektretlərin hazırlanma-

sında istifadə edilir. 

Məsaməli bərk cisimlərə elektriki təsirlər edərək, 

onların adsorbsiya qabiliyyətlərini artıraraq, maye və 

qaz halında olan materialları aşqarlardan təmizləməkdə 

müvəffəqiyyətlə istifadə etmək olur. Elektrik təsirlərin-

dən istifadə edərək maye və qazları tərkib hissələrinə 

ayırmaq mümkün olur. 

Elektrik qazboşalmaları vasitəsilə tərkibində mü-

əyyən miqdarda hidrogen-sulfid olan təbii qazlara təsir 

etdikdə, sistemdə adsorbent olaraq, monoetanolamin 

mövcud olduğu halda, hidrogen-sulfidi hidrogen və kü-

kürd atomlarına parçalamaq mümkün olur, bu halda 

hidrogen qaz şəklində ayrılaraq kənarlaşdırılır, kükürd 

isə absorbent tərəfindən udulur. Qeyd etmək lazımdır 

ki, elektrik təsiri absorbentin kükürd vasitəsilə korrozi-

ya prosesinə uğramasının qarşısını alır və kükürdün 

mütəmadi olaraq absorbentdən ayrılıb, xüsusi həcmdə 

toplanmasına səbəb olur. Beləliklə, absorbentin doyma 

müddəti nəzərəçarpacaq dərəcədə artır, bu üsulla əldə 

edilmiş kükürd, xammal olaraq, yüksək təmizliyə malik 

olur. Eyni zamanda monoetanolamin absorbentinin iş-

ləmə müddəti uzadılmış olur. Bu texnoloji proses təbii 

qaz emalı müəssisələrində müvəffəqiyyətlə sınaqdan 

keçirilmiş və istehsalatda tətbiqini tapmışdır [17]. 

Neft emalı müəssisələrində neftin su vasitəsilə yu-

yulmasında, texnoloji prosesin digər mərhələsində nef-

tin sudan azad edilməsində güclü elektrik sahələrinin 

təsiri vasitəsilə su damcılarının bir kütləyə toplanması-

na və kütləsinin artması hesabına, neftdən  ayrılmasına 

müvəffəq olunur. Bu prosesə əsaslanan texnoloji qurğu 

uzun illərdir ki, bütün dünyada neft emalı sənayesində 

tətbiq edilir. 

Transformator yağlarının rütubətdən, dəmir atom-

ları birləşmələrindən, mexaniki aşqarlardan, turşu qa-

lıqlarından və s. bu kimi aşqarlardan təmizləmək məq-

sədilə də əsasında elektrik təsirləri duran bir sıra texno-

loji proseslər işlənilmişdir. 

İstər bəsit, istərsə də mürəkkəb qaz qarışıqlarına 

elektrik qazboşalmaları vasitəsilə təsir etdikdə, qazın 

atom və molekulları həyəcanlanma, ionlaşma, rekom-

binasiya, konversiya nəticəsində yeni molekulların 

əmələ gəlməsi, bəzi molekulların  isə onların təşkiledi-

cilərinə parçalanması kimi, fiziki və kimyəvi proseslər 

müşahidə edilir. Faktiki olaraq, elektrik sahələrində və 

elektrik qazboşalmalarının təsiri zamanı qaz sistemi ye-

ni keyfiyyətlər nümayiş etdirir və sistemin elektrofiziki 

parametrləri əvvəlkindən fərqli qiymətə malik olur. 

Bir sıra istehsal proseslərində müxtəlif sənaye 

qazları alınır və yaxud emal edilir. Texnoloji proseslə-

rin bəzilərində qaz məhsulu sənaye tullantıları şəklində 

atmosfer havasına ötürülür. Bir çox hallarda tullantı 

qazların özü və ya onların tərkibində olan toz, rütubət 

və digər zərərli aşqarlar atmosferin  çirklənməsinə sə-

bəb olur, odur ki, qazların atmosferə verilməsindən əv-

vəl, onların təmizlənməsi zərurəti doğur. 

Məsələn, atmosfer havasının və ətraf mühitin 

çirklənməsinin qarşısını almaq üçün kömürlə işləyən 

elektrik stansiyalarının tüstü qazlarını atmosferə ötür-

məzdən əvvəl təmizlənməsi vacib məsələdir. 

Kükürd turşusu istehsalında mərhələlərdən biri 

kükürd kolçedanının yandırılması ilə əlaqədardır. Əmə-

lə gəlmiş qazlardan kükürd turşusu almaq üçün bu qaz-

ları kükürd kolçedanı tozundan təmizləmək tələb olu-

nur. Sement istehsalı sənayesinin tullantı qazlarının 

alüminiumdan  təmizlənməsi vacib məsələdir. 

5. Nəticə və müzakirə

Beləliklə, müasir sənayenin demək olar ki, bütün 

sahələrində müxtəlif qazların tozlardan və ya digər aş-

qarlardan təmizlənməsi zəruridir. Bir çox halda bir sa-

atda milyonlarla kubmetr qaz təmizlənir və bu zaman 

onlardan 10 tonlarla toz və ya maye aşqarlar ayrılır. 

Sənaye qazlarının elektrik süzgəclərində tozdan və 

digər aşqarlardan təmizlənməsi əsas üsullardan biridir. 

Qazların təmizlənməsi üsullarından elektrikli üsul daha 

effektiv, elektrik süzgəci isə bu məqsədə xidmət edən da-

ha universal qurgudur. Konkret şəraitdən asılı olaraq elə 

elektrik süzgəcləri hazırlamaq olar ki, onların qazları tə-

mizləmə dərəcəsi 99%, hətta 99,9%-ə çatsın. Təmizlənə-

cək qazlarda hissəciklərin konsentrasiyası 1 q/m3 – 50 

q/m3 intervalında dəyişə bilər. Qazın temperaturu 500ºC 

və daha artıq ola bilər. Elektrik süzgəcləri ölçüsü 0,01 

mk-dan 100 mk-a qədər olan hissəcikləri tuta bilir və zə-

ruri hallarda turşulara, qələvilərə və digər yeyici maddə-

lərə qarşı davamlı materiallardan hazırlanır. 

Elektrik süzgəclərində müxtəlif konstruksiyala-

rında elektriki təsir olaraq, tacşəkilli elektrik qazboşal-

masının təsirlərindən istifadə edilir. 

Qazların elektriki təmizlənməsini aşağıdakı mər-

hələlərə bölmək olar: 

• qazlardaki hissəciklərin elektrik  yüklənməsi;

• yüklənmiş hissəciklərin çökdürücü elektrodla-

ra doğru hərəkət etməsi; 

• hissəciklərin elektrodlar üzərinə çökməsi;

• çökmüş hissəciklərin çıxarılması (ayrılması).

Adi tac boşalması şəraitində ölçüləri 2-3 mk-dan 

çox olan hissəciklər təxminən bir saniyə ərzində yüklə-

nə bilir. Süzgəcin uzunliğu bir neçə metr, qazın elektrik 

süzgəcində sürəti 1 m/san ətrafında olduğu üçün hissə-

ciklər tam  yüklənməyə imkan tapırlar. İstehsalat şərai-

tinin  tələblərinə uyğun olaraq elektrik süzgəcləri şaquli 

və üfüqi vəziyyətdə qurula bilər. 

Adətən, elektrik süzgəcləri bir neçə paralel seksi-

yadan ibarət olur. Bu cür konstruksiya istismar şəraitin-

də bütün qurğunun işini dayandırmadan ayrı-ayrı sek-

siyaları açmaqla (təmir üçün) çökdürücü elektrodları 

hissəciklərdən təmizləməyə  imkan verir. 

Sənayenin inkişafı, təmizlənməsi vacib olan qaz-

ların həcmi ilə birbaşa bağlıdır. Ona görə də, hazırda 

elektrikli təmizləmənin təkmilləşdirilməsi və yeni me-

todların yaranması üzrə tədqiqatlar aparılır. 

Qazboşalmalarının təsirindən və sorbentlərin 

sorbsiya intensivliklərinin artırılması faktından istifadə 

edərək, yüksək və ifrat yüksək vakuum yaradan elekt-

rofiziki qurğular hazırlanması, bu qurğuların tətbiqi va-

sitəsilə elmi-tədqiqat laboratoriyalarında və istehsalat-

da R=10-5-10-7 Pa -ya qədər vakuum əldə etmək olar. 

Beləliklə, yuxarıda şərh edilən bir sıra texnoloji 

proseslərin mövcudluğu, reallığı sübut edir ki, güclü 

elektrik sahələri və elektrik qazboşalmaları ilə materi-

allara təsir etdikdə onlarda bir sıra keyfiyyət dəyişiklik-

ləri baş verir ki, bu hal materialların modifikasiyası 

məfhumu kimi başa düşülür. 

Qeyd etmək lazımdır ki, materiallara güclü elekt-

rik sahələri vasitəsilə təsir etdikdə, onlarda bir növ pro-

seslər, elektrik qazboşalmaları vasitəsilə təsir etdikdə 

isə başqa növ fiziki-kimyəvi proseslər reallaşır. Ona 

görə də qarşıya qoyulan məsələdən asılı olaraq, bu və 

ya digər təsir vasitəsi seçilir. 

